

 النار وما فيها من العذاب

Al Khutbah 17 
So Bandingan ko Naraka ago so Manga  

Siksa on o Allāh 
 

 ئَاتيسا وفُسِنورِ أَنرش نوذُ بِااللهِ معنو هرفغتسنو هينعتسنو هدمحن لَّهل  دمإِنَّ الْح هدهي نا منالمأَع
وأَشهد أَنْ لاَّ إِلَه إِلاَّ االلهُ وحده لاَ شرِيك لَه  ،  مضلَّ لَه ومن يضللْ فَلَن تجِد لَه وليا مرشداااللهُ فَلاَ

 ولُهسرو هدبا عدمحأَنَّ م دهأَشلَّى االلهُ ،وص دمحلَى مع ارِكبو لِّمسلِّ وص َ ماللَّه  لَّمسو هلَيع
  . :وبعد   ...وعلَى آله وصحبِه ومنِ اهتدى بِهديِه إِلَى يومِ الدينِ 

  :فَياعباد االلهِ يقُولُ الْحق تبارك وتعالَى في الْقُرآن الْكَرِيمِ
م نارا وقُودها الناس والْحجارةُ علَيها ملَائكَةٌ غلاَظٌ شداد ياأَيها الَّذين ءَامنوا قُوا أَنفُسكُم وأَهليكُ

  .لاَّ يعصونَ اللَّه ما أَمرهم ويفْعلُونَ ما يؤمرونَ 
Innalhamda lillāhi nahmaduhu wa nastaīnuhu wa nastagfiruh, wa na’ūdubillāhi min shurūri 
anfusinā wa sayyiāti a’mālinā, man yahdihillāhu falā mudhillalahu, wa may yudhlil falan tajida lahu 
waliyyan murshidā, wa ash’hadu allā ilāha illallāhu wahdahu lā sharīka lahu, wa ash’hadu anna 
Mohammadan abduhu wa rasūluh, Allāhumma salli wa sallim wa bārik alā Mohammadin sallallāhu 
alayhi wa salallama wa alā ālihi wa sahbihi wa manihtadā bihad’yihi ilā yawmidd dīn … wa ba’du: 

Fayā ibādallāhi, Yaqūlul Haqqu Tabāraka wa Ta’ālā fil Qur’ānil Karīm: 
Yāayyuhalladīna āmanū qū anfusakum wa ahlīkum nārā waqūduhan nāsu wal hijāratu alayhā 
malāikatun gilādhun shidhādun lā ya’sūnallāha mā amarahum wa yaf’alūna mā yu’marūn (At 

Tahrim 6) 
Manga oripn o Allāh, Imanto na aya bandingan tano na so Naraka ago so manga siksa on o 

Allāh [s.w.t], amay ka miatankd a so Allāh [s.w.t] na mbalasan iyan so mapia a galbk ago simba sa 
so dn so sorga, na datar oto a mbalasan iyan so marata a galbk sa siksa a domadait on, sa gianan so 
kaontol o Allāh [s.w.t] a piakanggolalan iyan a so mapia na balas iyan so mapia na so marata na 
badal iyan so siksa a marata. 

So katharo a Naraka na gioto so An Nār o basa Arab a makatotoro sa maana a apoy a 
makadg. Sa so naraka na skaniyan so darpa a siksa ko alongan a maori, a tanto a madakl i ingaran a 
pd on so: Al Hāwiyah (landng a madalm). As Sa’īr (so somoskhayaw sa kadg) so Ladhā (phanotong 
ko kobal o olo) so Saqar (Apoy a makadg a daa plambaan iyan inonta a thotongn iyan) so Al 
Hutamah (so phrorothk a apoy a somosorazab sa kadg) so al Jahīm (apoy a panotong) samanan na 
so manga maana niyan na palaya dn makatotoro sa maana a apoy a makadg a thotongn iyan so 
darowaka a manosia a phakanaraka. 
Manga oripn o Allāh, pitharo o Allāh [s.w.t] a: 

َاأَيها الَّذين ءَامنوا قُوا أَنفُسكُم وأَهليكُم نارا وقُودها الناس والْحجارةُ علَيها ي
  .شداد لاَّ يعصونَ اللَّه ما أَمرهم ويفْعلُونَ ما يؤمرونَ ملَائكَةٌ غلاَظٌ

Hay so miamaratiyaya lindinga niyo so manga ginawa niyo ago so manga pamiliya niyo 
sa apoy a aya itagon iyan na so manga taw ago so manga ator a adn a manga malaikat 
on a manga rarangit a manga babagr a di ran zopakn so Allah ko nganin a inisogo iyan 
kiran ago giiran nggolawlaan so nganin a ipzogo kiran (At Tahrim 6). 
Mataan a so naraka na di dn khaosog ago di dn khapno ko nganin a phagologn on, sa 

pphangni sa oman sa aya dn a kabaya iyan na matotong iyan a langowan taman. Pitharo o Allāh 
[s.w.t] a: 

 لأْتتلِ امه منهجقُولُ لن مويو،  زِيدم نلْ مقُولُ هت٣٠ق (و(  

Sa gawii a tharoon Ami ko Jahannam a Ino miapno ka dn? Na tharoon iyan a ba adn 
pn a oman (Qaf 30). 
Aya pangn’nkn ko Naraka na so kayo a Zaqqum, a skaniyan na kayo a marata ko sosonan o 

manga kayo a mapait a mado i baw. Pitharo o Allāh [s.w.t] a: 
Ba gioto i mapia a khadrangan antaa ka so kayo a Zaqqum, mataan a bialoy ami 
skaniyan a siksa ko manga pananakoto a salimbot, mataan a skaniyan (a kayo) na 
pphakambowat ko lmbak o Jahim, a so onga niyan na datar o olo o manga shaytan, a 
siran a manga pananakoto na phakakan siran on sa khipno ko manga tian iran. 

Pitharo pn o Allāh [s.w.t] a:  

يستغيثُوا يغاثُوا بِماءٍ كَالْمهلِ يشوِي وإِنْ  ،إِنا أَعتدنا للظَّالمين نارا أَحاطَ بِهِم سرادقُها 
 وهجفَقًا  ،الوترم اءَتسو ابرالش ٢٩الكهف (بِئْس(  

Mataan a piagtadan ami so manga pananakoto sa apoy a liniot siran o manga klb iyan 
(a apoy) sa o pamangni siran sa pakaig a paginomn iran na pamakaigan siran sa ig a 
datar o tionaw a tombaga a pkhatotong iyan so manga paras iran, miakaratarata a 
panginginomn ago marata a darpa (so naraka) (Al kahf 29). 
So Jahannam na tatankalan iyan so manga taw a pziksaan iyan ko langowan a katampar, sa 

skaniyan oto a naraka na dmpas ago tanggob a apoy. Pitharo o Allāh [s.w.t] a: 

جنةَ إِنَّ الَّذين كَذَّبوا بِآياتنا واستكْبروا عنها لاَ تفَتح لَهم أَبواب السماءِ ولاَ يدخلُونَ الْ
 اطيالْخ مي سلُ فمالْج جلى يتح،  ينرِمجزِي الْمجن ككَذَلو، م منهج نم ملَه اده

 ينمزِي الظَّالجن ككَذَلاشٍ وغَو هِمقفَو نم٤١الأعراف (و(  

Mataan a so siran oto a piakambokhag iran so manga tanda ami ago pithakaboran iran 
na di kiran khalkaan so manga pinto o langit ago di siran phakasold ko sorga sa taman 
sa di makasold so onta ko pso o ragom, sa datar oto a mbalasan ami so manga 
baradosa, adn a rk iran ko Jahannam a manga igaan ago so atag iran na manga sapng 
a apoy, datar oto a mbalasan ami so manga pananakoto (Al A’raf 41). 

Pitharo pn o Allāh [s.w.t] a: 



So Bandingan ko Naraka ago so Manga iksa on o Allāh http://www.alkhutbah.com 
 

- 3 - 

م مظُلَلٌ لَه هِمتحت نمارِ والن نظُلَلٌ م هِمقفَو ن،  هادبع االلهُ بِه فوخي كذَل , ادبا عي
قُون١٦الزمر ( فَات(  

Adn a rk iran ko atag iran a mangolambo a apoy ago sii ko atag iran sa kababaan na 
mangolambo a apoy, gioto na ipphangangalk o Allah ko manga oripn iyan, hay manga 
oripn akn kalkn ako niyo (As Zumar 16) 
So manga taw ko naraka na di siran on phatay, ago di siran kaoyag sa kapipia ginawa. Siran 

oto a manga taw ko naraka na marrnding siran sa di ran khailay so Allāh [s.w.t]. Pitharo o Allāh 
[s.w.t] a: 

)١١الأعلى (كَلاَّ إِنهم عن ربهِم يومئذ لَمحجوبونَ   

Di Mataan a siran na sii ko Kadnan iran sa alongan oto na marrnding siran on (sa di ran khailay) 
(Al A’la 11) 

Pitharo pn o Allāh [s.w.t] a: 

فَروا بِآياتنا سوف نصليهِم نارا كُلَّما نضجت جلُودهم بدلْناهم جلُودا غَيرها  إِنَّ الَّذين كَ
 ذَابذُوقُوا الْعيا ،ليمكا حزِيز٥٦النساء ( إِنَّ االلهَ كَانَ ع(  

Mataan a so siran oto a sianka iran so manga tanda ami na matatankd a pagiyaon ami 
siran sa apoy sa oman matotong so manga kobal iran na sambian ami sa manga kobal a 
salakaw ron ka an iran katataami so siksa, mataan a so Allāh [s.w.t] na miaadn a 
Mabagr a Maongangn (An Nisa 56). 
Manga Oipn o Allāh, khasabot sa ayat anan a so kapphakagdam na sii matatago ko kobal ko 

pagltan iran a go so sapo, sa so sold o sapo ko lawas na maito a kapphakagdam iyan, sabap roo na 
oman matotong so kobal iran na sambian o Allāh [s.w.t] sa salakaw ron ka an iran maggdam so 
kasakit o siksa, sa giankanan a tindg na binar o katao a bago a mataan a bnar anan a daa sankaan on. 

Sii ko kasakit o siksa na mapzimalaw o manosia a pziksaan a oba bo adn a khizanggar iyan 
ko kasiksaan iyan, mapia so dn so loks iyan antawaa ka wata iyan pagari niyan, na izanggar iyan on 
asar ka di masiksa. 

Miakapoon ko Abu Hurayrah a so Nabi [s.a.w] na pitharo iyan a:  
Gia apoy niyo ai sa doniya a so pmbiagn iyo na sagintas ko pito polo gintas o kayaw o 
naraka jahannam, na pitharo iran a Ibt ko Allāh [s.w.t] ka amay ka datar anan na 
phakaampl hay Rasūlullāh [s.a.w]. Na pitharo iyan a mataan a skaniyan na inomanan 
sa nm polo ago siyaw a gintas a oman i isa on na datar o kayaw niyan. (pianothol o 
Bukhari ago si Muslim). 

Manga oripn o Allāh, Miakapoon ko Nu’man Bin Bashir a so Nabi [s.a.w] na pitharo iyan a:  
Aya maito i siksa a taw ko naraka na so taw a adn a bakia iyan a apoy a ipndidi o otk 
iyan so kayaw niyan sa datar o kapndidi o ipapakayaw a ig, a giankoto a taw na daa 
khailay niyan a taw a ba on makalawan sa kasakit i siksa ko kapakaggdam iyan sa 
masakit, a skaniyan i malbod kiran i siksa. 
Manga oripn o Allāh, so mu’min a miaratiaya na di khatatap ko naraka. Sa amay ka 

skaniyan na miakandosa ko manga ala a dosa sa da on mitana so siksa iyan sa nggolalan sa hudud, 
odi na da makatawbat, odi na da masogat a tioba odi na sakit a phakaroro sankoto a dosa niyan, ago 
da makanggolawla sa khisapng iyan on, na skaniyan na khaisip sankoto a galbk iyan dosa niyan, sa 

so Allāh [s.w.t] na thimbangn iyan so galbk iyan a mapia ago so manga dosa niyan a so da niyan 
matawbat, na o makapnd so timbang o amal iyan a mapia na madalm ko sorga, go datar oto o 
makathimbang sa kapnd so mapia niyan ago so marata iyan. Pitharo o Allāh [s.w.t] a: 

الْق ازِينوالْم عضنئًا ويش فْسن ظْلَمفَلاَ ت ةاميمِ الْقويطَ لس،  نم ةبثْقَالَ حإِنْ كَانَ مو
 )٤٧الأنبياء (وكَفَى بِنـا حاسبِين  ،خردلٍ أَتينـا بِـها 

Go imbtad ami so manga timbangan a kaontol ko alongan a Qiyamah sa da dn a 
khalalim a ginawa sa mlk bo, sa amay ka maadn a timbang a od a sabi na italingoma mi 
skaniyan (a amal iyan) sa khasanaan kami dn a pphagisip (Al Anbiya 47). 
Amay ka makapnd so amal iyan a marata na phakasold ko naraka, sa khasiksa on ko dianka a 

balas o dosa niyan, oriyan iyan na phakalio ron ko kalompio niyan ko dosa niyan, ko oriyan o 
kitomann on o Allāh [s.w.t] ko balas iyan sa makaayon ko kaontol iyan ago so hikmah niyan. 

Miakapoon ko Abu Said al Khudri a so Nabi [s.a.w] na pitharo iyan a: Phakasold so taw o 
sorga ko sorga, go so taw o naraka ko naraka, oriyan iyan na tharoon o Allāh [s.w.t] a: Liyon iyo ko 
naraka so taw a adn ko poso iyan a dianka a kapnd a od sabi a pd sa paratiaya, na makaliyo siran on 
a miakaitm so lawas iran ko kiatotong, na ologn siran ko lawas a ig a kaoyagoyag, na lomonaw 
siran sa datar o kaphlonaw o od sii ko kilid o solapay o ig, sa ba nka da mailay a giankoto a lonaw 
na phakamboat a mabibinaning i warna a mappko.  
So safaat na sii ko manga taw a miakandosa: 

So Rasūlullāh [s.a.w] na phakasafaat ko manga ummat iyan ko oriyan o kaidini ron o Allāh 
[s.w.t], go sii ko oriyan o kaipos o masa a kiasiksa ko kaphakalio o baradosa ko naraka, sa miatankd 
ko manga hadith a sahih a so Nabi [s.a.w] na phakasafaat ko manga taw a miakandosa sa manga ala 
a dosa ko oriyan o kapakasold iran ko naraka, sa tharimaan o Allāh [s.w.t] so kakhasafaata niyan 
kiran sa khiliyo niyan siran on. 

Pitharo o Rasūlullāh [s.a.w] a: Oman i Nabi na adn a rk iyan a pangni a tatarimaan on a 
iphamangni niyan, na khabayaan akn a kambtsa ko ko pangni akn a izafaat akn ko manga ummat 
akn ko akhirat, go inioman on o Muslim a: Pitharo o Nabi [s.a.w] a: Skaniyan a safaat iyan na 
mapnggolawla dn sa khaparoli omiog so Allāh [s.w.t] sa pnggolalan ko taw a miatay a pd ko ummat 
akn a di niyan iphanakoto so Allāh [s.w.t] sa mlk bo. 

Go miakapoon ko Imran Bin Husayn a so Nabi [s.a.w] na pitharo iyan a: 
Adn a pgtaw a phakaliyo siran ko naraka sa nggolalan ko safaat o Mohammad sa 
phakasold siran ko sorga a aya ipmbtho kiran na manga inarakaan (pianothol o 
Bukhari, Abu Daud, Tirmidi, ago so Ibn Majah). 
Manga oripn o Allāh, so manga taw ko naraka ago so manga taw ko sorga na 

makapthatawaga siran ago makapmbibitiarai siran ko alongan a maori. Pitharo o Allāh [s.w.t] a: 
Go tialowan o manga taw ko sorga so manga taw ko naraka sa (tharoon iran a) a 
sabnar a miatoon ami so nganin a inibgay rkami a pasad o Kadnan ami a bnar, na ino 
miatoon iyo so nganin a inithalad rkano o Kadnan iyo a bnar, na tharoon iran a: Oway, 
na mananawag a phananawag ko lt iran (a tharoon iyan a) so morka o Allah na 
pnggolalan ko manga pananakoto, a siran oto so phagrn siran ko lalan ko Allah ago 
pphlobaan iran a makasilay a siran ko akhirat na sasankaan iran (Al A’raf 44,45). 
Go Pitharo o Allāh [s.w.t] a: 
Go tiawag o manga taw ko naraka so manga taw ko sorga sa pakasolapayi kami niyo ko 
pd ko pakaig iyo odi na so pd ko inirizki rkano o Allah, na tharoon iran a: Mataan a so 

Allah na hiaram iyan ko manga kafir, a siran oto so kinowa iran so agama iran a 
katmbangan ago gitagita ago miaikmat siran o kaoyagoyag ko donia, na imanto a 
alongan na plipatan ami skano sa datar o kialipati ran ko kakhatmowa iran sankai a 
gawii ran, ago so kiaadn iran ko manga tanda ami a sasankaan iran (Al A’raf 50,51), 
Manga oripn o Allāh, pangnin tano ko Allāh a balowin tano niyan a pd ko manga taw a 

pphamakin’gn iran so katharo na phagonotan iran so lbi ron a mapiya. 

إِن وهرفغتبٍ فَاسكُلِّ ذَن نم ينملسرِ الْمائسلو لَكُمي وااللهَ ل رفغتأَسذَا وي هلأَقُولُ قَوو وه ه
  مالتواب الرحي

 Wa aqūlu qawlī hādā wa astagfirullāha lī wa lakum wa lisāiril Muslimīn min kulli dambin 
fastagfirūhu innahu Huwat Tawwābur Rahīm. 



So Bandingan ko Naraka ago so Manga iksa on o Allāh http://www.alkhutbah.com 

Dowaa ko Ika Dowa a khutbah 

 

Manga oripn o Allāh, mangndod tano ko Allāh ago magapas tano ron sa mamangni tano 
ron sa rila.  

Ya Allāh, mapapadalm kami imanto sa ngkai a walay ngka sa pantag sa giiami rka 
kazoasoata na rilai kami ngka ago rila ingka so manga loks ami ago rila ingka so kadandan o manga 
muslim so miyamatay kiran ago so oyagoyag kiran,  

Ya Allāh, pakabagr agka so paratiyaya mi rka ago ompiya ngka so btad ami sa baloy angka 
so imanto ami a mapiya a di so kagai ami, na so mapita ami na mapiya a di so imanto ami,  

Ya Allāh, kalimoon ka mingka ago lindinga kami ngka sa awata kamingka ko manga sakit 
ago piya angka so pphangasasakit rkami, ago pakabayad angka so makambabayadan rkami, na 
pakakhawasa angka so manga mrmr rkami, na pakandiyakat angka so manga kawasa rkami, na timo 
angka so kasasagomparak ami, na bagr angka so malobay rkami, na ayon ingka so manga dato ami 
sa aya manggalbk iran na so kamapiyaan ami ago so Islam,  

Ya Allāh, pakadaag angka so ronda o Islam sa madaag ami so manga ridoay o agama ngka 
sa tatap angka so manga palo ami sa maydan ago bgan ka rkami a limo a makapagintaw kami ko 
agama ngka ago mapakatindg ami so parinta Islamiyyah ko manga poso ami a go sii ko manga ingd 
ami. 

Ya Allāh, tabangi kami ngka ko kaptadmi ami rka ago so kapiya o kapzimbaami rka, Ya 
Allah, pakiilayin ka rkami so bnar na dograan ka rkami so kaonoti ami ron, na pakikilalan ka rkami 
so batal, na dograan ka rkami so kapananggilai ami ron. 

ا حيني الدا فنا آتنبارِرالن ذَابا عنقةً ونسح ةري الآخفةً ونس.  
Ya Allāh, bgi kami ngka ko doniya sa mapiya ago sii ko akhirat sa mapiya ago lindinga kami 

ngka ko siksa ko naraka.  
Ya Allāh, kalimoon ka so Nabi ami a Muhammad ago so manga pamiliya niyan ago so 

manga sahabah niyan sa kalangolangon iran, wal hamdulillahi rabbil alamin. 
 

Aqimus salah…….. 
 


